
АННОТАЦИЯ  
Мақолада талончилик жиноятини олдини олишда охирги 3 йиллик ҳуқуқни мухофаза 
қилувчи органларининг хатти харакати ва унинг салбий оқибатларига алоҳида тухтаб 
ўтилган.Шунингдек, талончилик жиноятини содир этувчи ва жабирланувчи рухиятида содир 
бўладиган ўзгаришлар тахлил қилиб берилган.Шу билан бирга ушбу жиноятини олдини 
олдини олиш борасидаги тайёрланган ведио роликлар акси таъсир қилиш мумкинлиги ҳам 
алоҳида таъкидланган. Талончилик жиноятини олдини олишда борасида олиб борилаётган 
ишлар самарадорлигини ошириш бўйича таклиф ва тавсиялар берилган. 
Калит сўзлар: Талончилик, муқаддам, жиноят, оғзаки тарғибот, медеа тарғибот, 
криминалогия. 

ОСОБЕННОСТИ ПРОФИЛАКТИКИ ГРАБЕЖЕЙ  

АННОТАЦИЯ 
В статье рассматривается поведение правоохранительных органов в предотвращении 
ограблений за последние 3 года и его последствия. Также анализируются изменения, 
происходящие в психике преступника и жертвы ограбления. В то же время было отмечено, 
что видеоролики, подготовленные для предотвращения этого преступления, могут иметь 

обратный эффект. Были внесены предложения и рекомендации по повышению 
эффективности работы по предотвращению грабежей. 
Ключевые слова: грабеж, взыскание, преступление, словесная агитация, медепропаганда, 
криминология. 

SPECIFIC FEATURES OF PREVENTION OF ROBBERY 

ANNOTATION 
The article focuses on the behavior of law enforcement agencies in the prevention of robbery over 
the past 3 years and its consequences. It also analyzes the changes that take place in the psyche of 
the perpetrator and the victim of the robbery. At the same time, it was noted that the videos 
prepared to prevent this crime could have the opposite effect. Suggestions and recommendations 
were made to increase the effectiveness of work on the prevention of robbery. 
Keywords: Robbery, foreclosure, crime, verbal propaganda, medea propaganda, criminology. 

 
Дунёда яшаётган инсонлардан алоҳида қатламлари ва шахслар ўзининг мавжуд 

ҳолатидан ва тартибидан норози бўлади ҳамда жиноят содир этади. 
Жиноятчиликнинг сабабларига тўхталганда қуйидагиларни айтишимиз мумкин: аҳоли 

баъзи қатламларининг кам таъминланганлиги, жамиятда тўсатдан ўзгаришлар кузатилиши ва 
бунга тайёр эмаслик, юқори безовталик ва руҳий депрессия, анъанавий тажовузкорлик, 
маънавият ва ахлоқий ғояларнинг йўқолиши, неготив ҳодисаларнинг кўпайиши, зиддиятлар. 

Талончилик жиноятлари кўпинча қоронғи тушган вақтлардан, одамлар кам бўлган 
жойларда, шунингдек, жабрланувчига сездирмасдан яқинлашиш ва унга таниб 
қолинмайдиган жойларда содир этилади. Одатий кўча талончиси кўпинча нотаниш ёки 
тасодифий таниши 16-57 ёшдаги аёл жинсидагиларнинг осиб олган ёки кийиб олган 
буюмларини, юлиб тортиб олиб кетиш йўли билан содир этилади. Жабрланувчи фаол 
қаршилик кўрсатганда, бақирганда ёрдамга чақирганда уларга куч ишлатишади[1]. 

Республикамизда ўтган йиллар мобайнида, айниқса, 2017, 2018 ва 2019 йиллар 
мобайнида жиноятларни камайтиришга эришиш борасида қилинган ишларни яхши кўрсатиш 
мақсадида нотўғри йўлдан борилиб, статистикани яхшилаш, яъни жиноятларни ҳисобдан 
яшириш урфга айланди. Бу фикримизни исботи сифатида, биргина Фарғона вилоятида содир 
этилган жиноятларнинг 2020 йил 1-ярим йиллигида 110% ошиб кетганлиги ёки умумий 
жиноятчилик Республика бўйича жиноятчилик 30% дан ошганлиги яққол мисол бўлади. 
Юртимизда жорий йил март ойидан коронавирус инфекциясининг олдини олиш бўйича 
карантин тадбирлари ўтказилиб ички ишлар органлари билан миллий гвардия хизмати 
ҳамкорликда тадбирлар олиб борилаётган бир вақда жиноятчилик қандай қилиб бундай 
юқори даражада ўсиб кетиши мумкин. Ҳеч қачон унутмаслик керакки, жиноятни ҳисобдан 
яшириш орқали фақатгина статистикани тўғрилаш имкони бўлади, бироқ жиноятни 
камайтириб бўлмайди, балки унинг ошиб кетишига замин яратади. 

Талончилик жиноятларини олдини олишдаги ушбу муаммо, амалиётда мавжуд бўлган 
бошқа барча муаммоларнинг онаси десак муболаға бўлмайди. 

Талончилик жинотларини олдини олишдаги яна бир муаммо жиноятлар таҳлилидан 
лотентлик ҳолатлари четда қолишидир. Кўпинча жабрланувчиларнинг ҳуқуқни муҳофаза 
қилиш органларига ишончсизлиги, жабрланувчининг ҳуқуқий нигилизми, жиноятчининг ўч 
олишидан қўрқуви, истамаганлиги ёки бошқа турли сабабларга кўра ариза бермаганлиги 
(виктимологик латентлик) туфайли рўйхатга олинмай қолади[2]. Айнан шу жиҳатлар ҳам 

талончилик жиноятини олдини олишда олиб борилаётган тадбирлар самарадорлигини 
пасайишига олиб келади. 

Талончилик жиноятларни олдини олишда ҳар бир ҳудудларнинг ўзига хослигини 
инобатга олиниши керак, масалан, ушбу жиноятлар айрим шаҳар-туманларда умуман содир 
этилмаган, айримларида кўп содир этилган, шунинг учун олдини олиш борасида албатта ҳар 
бир ҳудуднинг ўзига хослигини аниқлаб, шу бўйича чоралар кўриш керак. Ҳар бир ҳудудда 
яшовчи инсонларнинг фикр юритишлари, имкониятлари, урф одатлари, маданияти турли хил 
бўлади ва шунга қараб у ерда содир этиладиган жиноятлар ҳам шу каби бўлади, бироқ 
ҳозирда замоннинг шиддат билан ривожланиб бораётганлиги, ахборот-коммуникацион 
технологияларнинг инсонлар ҳаётига чуқур кириб бораётганлиги юқоридаги фикрни 
кучсизлантириши ва жиноятлар кутилмаган ҳудудларда ҳам содир этилиши мумкин. 
Жиноятчиликни ҳудудларга бўлиб ёндашув жуда кўп афзалликларга эга: таққослаш, 
ахборотнинг юқори самарадорлиги, тадқиқот усулларининг соддалиги, унинг ижтимоий 
ҳолатини таҳлил қилиш ва олинган натижалардан кенг фойдаланиш имконини беради. 

Муқаддам судланмаганлар иштирокидаги гуруҳ томонидан содир этилган жиноятлар 
рецидивистлар томонидан содир этилган жиноятларнинг фарқ қилмаслиги мумкин, бу эса 
жиноят содир этаётган гуруҳ аъзоларининг муқаддам судланган рецидивистлар билан 
алоқаси борлигини ёки улар томонидан интернет тармоқларида турли хилдаги шу каби 
жиноятлар содир этилиши ҳолатлари билан боғлиқ бўлган видео роликлар кўрганлигини ёки 
ҳуқуқни муҳофаза қилувчи орган ходимлар билан мулоқот қилганлиги англатади[3].     

Хонадонга кириш йўли билан содир этиладиган талончилик жиноятлари кўпинча 
тунги соат 24:00дан кейин спиртли ичимлик истеъмол қилган ҳолда содир этилади. Масалан, 
Қоракўл туманида яшовчи 33 ёшли “Ж” ва 26 ёшли “М” 2020 йил 7 апрель куни биргаликда 
тушлик қилиб кейин кечгача ичиб ўтиришган соат тунги 03:00ларда “О” хонадонига дастлаб 
девори орқали кейин эшигини синдириб кириб, тилла буюмлари ва пул талаб қилишган ва 
ёнида бўлган 100 минг сўм пулларини олиб кетишган, улар ўзларини ҳаракатларини маст 
эдик деган баҳона билан изоҳлашган[4].  

Криминалогик адабиётларда олдини олиш чораларини малакалашга ягона ёндашув 
шаклланган. Икки гуруҳга бўлинади: умумижтимоий ва махсус-криминологик. Аҳолининг 
ишсизлик, миграция, иқтисодий қийинчилик ва ижтимоий муаммоларининг ечилмаганлиги 
фонидаги руҳий ҳолати факторлари жиноятчиликка катта таъсир ўтказади. Ўсмирларнинг 
онг ва хатти-ҳаракатларига жамиятдаги ижтимоий-иқтисодий ҳодисалар ва жараёнлар, 
шунингдек, атрофидаги ижтимоий яқинлари, яъний танишлари, мактаби ва оиласи сезиларли 
даражада таъсир ўтказади. Агрессив ҳиссиётларнинг ошиб бориши, атрофдагиларнинг 
ҳурматсизлиги, ижтимоий муаммоларини ҳеч ким эшитмаслиги, ўсмирларда ноқонуний 
ҳаракатлар содир этиш орқали ҳурматга сазавор бўлиш туйғусини шакллантиради. 
Зўровонлик замирида содир этган жиноятларини мотиви сифатида жабрланувчининг 
эътирозли ҳулқ-атвори деб ўзларини оқлашга ҳаракат қилишади[5].  

Тезкор-қидирув тадбирларида жиноятлар профилактикасининг натижадорлигида 
жиноятчи шахслар томонидан жиноят содир этиш ҳақида фикр юритилаётганлиги ҳақида 
олинган маълумотларга эътибор қаратиш ва жиноий мақсадни амалга оширилишидан олдин 
уни бартараф этиш катта аҳамият касб этади. Бунинг учун келиб тушаётган барча 
маълумотларни ўрганиб таҳилил қилиб бориш зарур[6].   

Бизнинг фикримизда ҳуқуқбузарлик ва жиноятлар профилактикаси тўғрисида кодекс 
ёки мавжуд қонунни қайта ишлаб чиқиш ва унда тезкор-қидирув фаолиятини олиб бориш 
жараёнида амалга ошириладиган профилактик чора-тадбирларни ҳам белгилаш мақсадга 
мувофиқ бўлади. 

Шу билан биргаликда жиноятларни профилактикасида жиноят турларига қараб 
профилактикани амалга ошириш билан биргаликда, жиноятни содир этган шахслар бўйича 
ҳам турларга ажратиш лозим.  

Масалан, вояга етмаганлар томонидан содир этиладиган талончилик ва босқинчилик 
жиноятларида тезкор-қидирув профилактикасининг ўзига хослиги қуйидагилар: тезкорлик 

билан амалга оширилади, вояга етмаганга профилактик кузатув олиб борилади, профилактик 
ҳисобга қўйилганлардан жиноят ҳулқ-атвори юқори бўлганларига, жиноят содир этиш 
йўлига, жамиятга зид элементлар таъсирига тушган ёки шундай йўлга ўтганлари билан 
боғлиқ тезкор хабардорлик орқали индивидуал профилактиканинг самараси таъминланади, 
жиноятни очиш бўйича ўтказилаётган тезкор-қидирув тадбирларида ҳудудий криминал 
фаоллар ораси қайд этиб борилади улар жиноятни очишда қидирувда, шунингдек, тезкор-
қидирувнинг бошқа вазиятларида фойдаланилади, шу орқали фаол индивидуал 
профилактика ва жиноятчиларни мақсадини аниқлашга эришилади[7]. 

Вояга етмаганлардан талончилик ва босқинчилик содир этиши мумкин: озодликдан 
маҳрум этиш жойларидан озод этилганлар, содир этган жинояти учун озодликдан маҳрум 
этиш билан боғлиқ бўлмаган жазога тортилганлар ёки шартли равишда ҳукм қилинган синов 
муддатини ўтаётганлар, махсус ўқув-тарбия муассасаларидан қайтганлар, ўқимасдан ва 
жамиятга фойдали меҳнат билан шуғилланмаётганлар, жиноий гуруҳларга яқин юрганлар, 
шунингдек, ҳулқ-атворида ҳуқуққа ва ахлоқ нормаларига зид ҳаракатлар (майда 
ҳуқуқбузарлик-ўғриликлар, спиртли ичимли ва наркотик моддалар истеъмол қилишувчилар, 
карта ўйинларига берилганлар ва ҳ.к.) кузатилаётган ёш ишчилар, умумтаълим мактаблари 
ва ўрта-махсус таълим муассасаларида ўқиётганлар[8]. 

Ўрганишлар шуни кўрсатдики, жиноятларни содир этилиш асл сабабларини таҳлил 
этилиб уларнинг бартараф этилмаслиги, ҳисобга олинганлар билан етарли даражада 
профилактик чоралар олиб борилмаганлиги ҳам жиноятларнинг профилактикасидаги 
бартараф этилиши муҳим камчиликлардан ҳисобланади. Инсонга билим доимо камлик 
қилади, шунинг учун у доимо билим ўрганиб, ошириб бориши керак, қайси соҳада 
ишлашидан, кимлигидан ва қаердалигидан қатъий назар. Талончилик жиноятларини олдини 
олишга илмий ёндашув ҳам энг муҳим ва энг самарали чора-тадбир ҳисобланади. Амалиётда 
айнан илмий ёндашувнинг етишмаслиги бундан жиноятларнинг кескин олдини олиб 
бўлмаётганлигининг асосий сабабларидан бири ҳисобланади. Масалан, жиноятларни олдини 
олишда энг кўп ишлатиладиган ва анъанага айланиб қолган оғзаки тарғибот тадбирларини 
оладиган бўлса, ушбу тадбирларга ҳам илмий ёндашган самаралироқ ҳисобланади.  

Жумладан, шундай овозли инсонлар бўладики, уларни кўпчилик тинглаган вақтида 
мароқ билан эшитади, шунингдек, айрим овозли инсонларни ҳеч ким эшитгиси келмайди ва 
унга қулоқ солишни ҳам истамайди. Инсон овозининг аҳамияти жуда муҳим, овоз шундай 
бўлиши керакки, уни эшитган одам шу сўзларга амал қилиш кераклигини англаши лозим. 
Агарда овозни яхшилаш бўйича машқ қилинса (ҳар куни 10 минутдан), бунга албатта эришса 
бўлади. Тарғибот тадбирларида кўпчиликка ёқадиган ва онгига ижобий таъсир кўрсатадиган 
овозлардан фойдаланиш мақсадга мувофиқ бўлади.  

Бугунги кунда жиноятларнинг олдини олишнинг энг муҳим ва самарали йўли бу, 
интернет ижтимоий тармоқлари ва оммавий ахборот воситалари орқали тарғибот 
ҳисобланади. Медеа тарғибот шу даражада кучлики хаттоки барча ривожланган давлатлар бу 
борада ўз сиёсатини таъминлаш учун махсус хизматлар ташкил этишган. Айнан 
жиноятчиликни олдини олишда ҳам шундай йўл тутиш лозим, медиа орқали жиноятларни 
олдини олиш, аҳоли онгида жиноятга қарши ғояларни шакллантириш бўйича тарғиботларни 
кучайтириш лозим. Талончилик жиноятларини олдини олишда шуни унитмаслик керакки, 
агарда шахсга яхши ва ёмон нарсалар ҳақида тушунтириб борилса, унда виждон пайдо 
бўлади, яъни нимани қилиш, нимани қилмаслик бу эса тарбиядан бошланади. Буни ўзини-
ўзи назорат қилиш механизми дейилади. Масалан, уйда свет ёниқ ҳолда қолиб кетганда 
ундан узоқдаги шахс безовта бўлади ва қайтиб келиб ўчириб кетади. Виждонсиз одам 
бўлмайди, виждонсизлик қилганда ҳеч бир одам ҳузурланмайди, виждонига қарши борган ва 
ўзини-ўзи алдаган одам буни бузади. Жавобгарликни ҳис этмаслик ёки жавобгар 
бўлмасликка ишониш виждонни, ўзини-ўзи алдашга йўл беради. Ҳеч ким кўрмаётганлиги, 
ҳеч ким топа олмаслиги каби туйғулар уни қамраб олади. 

Шахс ўз жамияти ва жамоаси олдида ёки бегона танишлари олдида ўзини тийишга 
ҳаракат қилади, бу уялиш. Уялиш ҳисси ҳам инсонинг тарбиясига боғлиқ. Бошқалардан 

ажарлиб қолишни ҳохламаганлиги учун шахслар уялиб ўзгача - бошқача ҳаракат 
қилишмайди. Тўғри нарсани яширишга ҳаракат қилади, ўзига ёқмайдиган нарсага ҳам рози 
бўлади. 

Яна шуни унитмасликка керакки, айрим китоблар ва видеороликлар баъзи шахсларни 
ўшандагига ўхшаш жиноятлар содир этишга илхомлантиради. Шахс ёшлигида тарбиясида 
нимадир оғир кечган бўлса шунга нисбатан ёмон кўриш ҳисси пайдо бўлади, масалан, отаси 
қаттиқ урган бўлса, онаси ташлаб кетган бўлса каби, бу ҳам шахсни психикасига таъсир 
қилади. Айнан носоғлом оилада катта бўлганлар бу жиноятчиларнинг келажак авлоди ва 
ўрнини тўлдирувчилари бўлиб қолишлари мумкин. Вояга етмаганлар томонидан содир 
этилган жиноятлар таҳлилига кўра ҳар учтадан бир қисми носоғлом оилада бўлган. Ушбу 
ҳолатларни бартараф этиш орқали ҳам анчайин жиноятларни олдини олиш мумкин. 
Бугунинг учун ҳар бир маҳаллаларда носоғлом оилалари рўйхатларини тузиш ҳамда оила-
турмуш доирасидаги ҳуқуқбузарликлар кузатилган оилалар базаларини шакллантириш 
лозим. Шаклланган рўйхат ва базага асосан ҳар бир оилага бориб муаммоларни ўрганиш ва 
бартарф этиш юзасидан ишчи гуруҳлар ташкил этиш ҳамда аниқланган муаммоларни 
бартараф этиш керак. Шунингдек, ҳамма жиноятлар кичик қилмишдан бошланади, бундай 
қилмишларни содир этган вақтида вояга етмаганларга эътибор қаратиш керак. 

Таҳлилларга кўра, талончилик жиноятларининг кўпчилик қисми маст ҳолда содир 
этилади, бунда жиноят содир этишни режалаштирган шахслар ўзларидаги қўрқувни 
менсимаслик, енгиш, шунингдек, хавфли таваккалчиликка қўл уришаётганлигини англаган 
ҳолда шундай қилишади. Ушбу ҳолатларни ўз вақтида аниқлаш ва жиноятни олдини олиш 
мақсадида чойхоналар, ошхона ва барларда суҳбатлар олиб бориш лозим. Кўпчилиги 
шахслар жиноятни ақлини ишлатмаганлигидан содир қилишади, улар нотўғри қилганлигини 
онгли равишда қабул қилиши керак. Бунинг учун профилактик чора-тадбирларни айнан 
шахсларнинг онгига таъсир этадиган, уларнинг хатосини кўрсатиб берадиган тарзда ташкил 
этиш лозим. Кўпчилик талончилик жиноятлари маълум бир ҳуддаги бошқа-бошқа кўчаларда 
ҳам содир этилиши ҳам мумкин. Шундай ҳолат кузатилганда талончиликни олдини олиш 
учун содир этилиши эҳтимоли юқори кўчаларда патруллик гуруҳларини ташкил қилиш 
керак. Шунингдек, кўп қаватли уйларнинг подездларида жиноят содир бўлса, шу кабий 
жойларда жиноятчини кутиб олувчи гуруҳлар ташкил этиш, албатта, бу ишларда зудлик 
билан ўтказилган илмий таҳлиллар асосида ташкил этилиши лозим бўлади.   

Шиддат билан ўзгариб бораётган замонамизда талончилик жиноятининг янгича 
турлари ҳам содир этилиши табиий ҳол. Мисол учун, талончилик жиноятлари ҳозирги кунда 
кўпгина чет давлатларда турли воситалардан фойдаланган ҳолда содир этилиш ҳолатлари 
ҳам кузатилмоқда, масалан, газ сепувчи воситалардан фойдаланган ҳолда каби. Бундай 
ҳолатларни олдини олиш учун доимий равишда чет давлатларда кузатилаётган ҳолатлардан 
хабардор бўлиб бориш, замонавий техника ютуқларидан, янгича содир этилаётган жиноят 
содир этиш усулларидан ходимларни хабардор қилиб бориш лозим. Бизнинг фикримизча 
тизимдаги айрим саноқлигина ходимларни чет давлатларга ўқишга ёки тажриба алмашишга 
юбориш билан масала ечилмайди, балки тизимдаги барча ходимларга эрталабки 
йўриқномаларда шулар ҳақида қисқа тушунчалар бериб бориш керак.  

Талончилик жиноятини ўзига хос жиҳатлари ва уларни билан боғлиқ тадқиқотлар 
ўтказган илмий изланувчиларнинг илмий ишланмаларида келтирилган қуйидаги фикр ва 
мулоҳазалар ушбу жиноятни олдини олишга илмий ёндашувда муҳим аҳамият касб этади. 
Зеро, криминалистиканинг замонавий ривожланиш босқичида криминалист олимларга 
ўғрилик, талончилик ва босқинчилик жиноятларини кетма-кет серияли тарзда содир этилиши 
бўйича бир қатор муҳим вазифалар ва қўшимча илмий асосланган тавсиялар ишлаб чиқишни 
вазифа қилиб қўймоқда[9]. 

Илмий тадқиқотчилар В.М.Баранов, В.Н.Карташов, А.А.Максуровнинг фикрича, 
мувофиқлаштириш амалиётнинг асосий камчиклари (шу билан биргаликда унинг 
самарасизлигининг сабаби) қуйидаги гуруҳларга тушади:  

1. Қонунчиликда мувофиқлаштириш жараёни, шу жумладан мувофиқлаштирувчи 
суъект, мувофиқлашувчи субъектларнинг ҳуқуқ ва мажбуриятлари, қонунчиликдаги турли 
хилд қарама-қаршиликлар ва тизимлашмаганлиги, қонунчиликни ягона талқини йўқлиги. 

2. Мувофиқлаштириш жараёнини таъминловчи номувофиқ ташкилий, методик, 
техник-материаль ва бошқа ресурслар (вақтинчалик ресурсларнинг етишмаслиги, 
мувофиқлаштириш амалиёти субъектларидаги катта хизмат юкламаси ва бошқалар). 

3. Мувофиқлаштириш амалиёти субъектлари томонидан мувофиқлаштириш 
жараёнига мазкур ҳуқуқий тартибга солиш усулининг юқори самарадорлиги, 
мослашувчанлиги ва муҳимлигини тушунмаган ҳолда кам аҳамият қаратиш[10]. 

Илмий тадқиқотчи Ю.М.Антонян фикрича жиноятчилик профилактикаси муҳим 
жиҳати жиноятчилик турлари ва жиноий ҳулқнинг шакллари ўрганилганлигига боғлиқ, 
тезкор-қидирув фаолияти назариясининг асосчиларидан бири В.А.Лукашова фикрича тезкор-
қидирув тадбирларини амалга оширишнинг самарадорлиги жиноий муҳитда содир бўлаётган 
жараёнлар ва ҳодисаларни ўрганмасдан туриб имконсиздир[11]. 

Юқорида келтирилган фикрлардан кўриниб турибдики, талончилик жиноятларни 
олдини олишда энг аввало, ушбу жиноятлар қандай ҳолатларда, кимлар томонидан, қаерда, 
қайси усулда, қайси вақтларда содир этилаётганлиги чуқур таҳлил этилиши лозим.  

Шу ўринда жиноятлар профилактикасига масъуллардан ким нима иш қилишини 
бўлиб беришни зарур деб ҳисоблаймиз. Масалан, тергов нима қилади, йўл ҳаракати 
хавфсизлиги ходими нима қилади, жиноят қидирув хизмати ходими нима қилади барчасига 
аниқ вазифалар белгилаб бериш ва улардан бажарган ишларининг ҳар куни қабул қилиб 
олиш мақсадга мувофиқ бўлар эди. Бу борада намунавий вазифалар тақсимоти ёки 
жиноятларни олдини олиш бўйича йўриқнома ишлаб чиқиш ва буйруқ билан тасдиқлаш 
лозим бўлади.  

Жиноятларни олдини олишда яна бир муҳим тадбир бу прогнозлашдир. 
Криминологик прогнозлашга: жиноятчиликни прогнозлаш ва жиноий қилмишни прогнозлаш 
киради. Прогнозлаш олдин ўтган ҳодисаларни келажакда такрорланишини олдиндан 
аниқлашга ёрдам беради. Шунинг учун талончилик жиноятларини олдини олиш 
тадбирларини ташкиллаштиришда прогнозлаш ўтказиш ва унинг натижаларини инобатга 
олиш муҳим аҳамият касб этади. Бу борада ҳар бир ички ишлар органларида йил бошидан 
талончилик жиноятлари бўйича чуқуқ таҳлилларга асосланган прогнозлаш ўтказиш ва унинг 
натижаларига кўра жиноятларни олдини олиш бўйича чора-тадбирлар ўтказиш лозим деб 
ҳисоблаймиз.  

Бунинг учун ҳар йили декабрь ва январь ойида ҳар бир ички ишлар органларидан 
талончилик жиноятлари бўйича прогнозлаш ўтказганлиги юзасидан таҳлиллар етарлича 
амалга оширилганлиги текшириб ҳисобот қабул қилиб олишни йўлга қўйиш керак. 
Шунингдек ўтказилган прогнозлаш натижасига кўра талончилик жиноятларини олдини 
олиш бўйича амалга ошириладиган чора-тадбирлар дастурини тасдиқлаш ва амалга 
оширилишини назорат қилиб бориш лозим. 

